
            

     ᑐᓴᒐᒃᓴᖅ 
 
 

 
ᓯᕗᓕᖅᑎ ᐅᑲᓕᖅ ᐃᓚᓕᐅᑎᕗᖅ ᑲᓇᑕᒥ ᑕᐅᖅᓰᖃᑦᑕᕐᓂᕐᒧᑦ ᓴᖅᑭᔮᖅᑎᑦᑎᒐᓱᐊᖅᑐᓂᒃ, 

ᓴᖅᑭᔮᖅᑎᑕᐅᖁᓪᓗᒍ ᓄᓇᕗᑦ ᐅᓛᓴᒃᑯᓐᓂ ᐊᒻᒪᓗ ᔮᒪᓂᒃᑯᓐᓂ 
 
ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 11, 2002) - ᓯᕗᓕᖅᑎ ᐅᑲᓕᖅ ᐃᓚᓕᐅᑎᔪᖅ ᑲᓇᑕᐅᑉ 
ᐊᖓᔪᖅᑳᒻᒪᕆᐊᓄᑦ ᐊᒻᒪᓗ ᑲᓇᑕᓯ ᓯᕗᓕᖅᑎᐅᔪᓄᑦ ᑲᓇᑕᒥᐅᑦ ᓴᖅᑭᔮᖅᑎᑦᑎᒋᐊᖅᑐᖅᑎᓪᓗᒋᑦ 
ᑕᐅᖅᓰᖃᑦᑕᕐᓂᕐᒥᑦ ᑕᒡᕙᓂ ᐅᓛᓴᒃᑯᓐᓂ ᐊᒻᒪᓗ ᔮᒪᓂᒥ ᕕᕝᕗᐊᕆ 12-22, 2002. 
 
"ᖃᑦᓯᑲᓪᓚᐃᑦ ᖃᓄᐃᓕᐅᕈᑕᐅᓂᐊᖅᑐᑦ ᑐᓴᕈᒥᓇᕐᒪᑕ ᓄᓇᕗᒧᑦ ᐋᖅᑭᒃᑕᐅᓯᒪᔪᑦ ᑕᒡᕗᖓ 
ᓵᖅᑭᔮᖅᑎᑦᑎᒐᓱᐊᖅᑐᓄᑦ, ᑕᒪᒃᑮᖕᓂ ᐅᓛᓴᒃᑯᓐᓂ ᐊᒻᒪ ᔮᒪᓂᒃᑯᓐᓂ," ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  
"ᑕᕆᐊᑉ ᐊᑭᓂᐊᓃᓐᓂᕐᒥᓂ ᑕᐃᔭᐃᔪᒥ ᕗᓕᓐ ᐊᒻᒪᓗ ᒥᐅᓂᒃ ᒥᐅᓂᒃ & ᓚᒥᓴᓂᖃᓱ), ᑖᒃᑯᐊ 
ᓄᓇᕗᒦᙶᖅᑐᑦ ᓴᖅᑭᔮᖅᑎᑦᑎᒐᓱᐊᓗᐊᕐᓂᐊᖅᑐᑦ ᓄᓇᕗᒥ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐳᓚᕋᓐᓂᒃᑯᑦ, 
ᒥᙳᐃᖅᓯᕝᕕᒃᓯᐊᕆᖕᓂᕗᑦ, ᓴᓇᙳᐊᒐᐃᑦ ᐊᒻᒪᓗ ᐃᓕᖅᑯᓰᑦ, ᐊᔾᔨᐅᖏᑦᑐᑦ ᓂᖀᑦ ᐊᒻᒪᓗ ᐃᖃᓗᐃᑦ.  
ᑐᓴᕈᒪᖃᑦᑕᖅᓯᒪᓂᖃᖅᑐᑐᖃᐅᖕᒪᑕ ᐅᓛᓴᒥᐅᑦ ᐃᓄᖏᑦ ᓄᓇᕗᒥᑦ ᐊᒻᒪᓗ ᑕᒪᓐᓇ 
ᐊᖏᓪᓕᒋᐊᖅᑎᒍᒪᒐᑦᑎᒍ ᐅᔾᔨᕆᔭᐅᓂᖓ." 
 
ᐃᓚᒋᔭᐅᓂᐊᖅᑐᖅ ᐃᖏᕐᕋᖃᑎᒋᓗᓂᐅᒃ ᓯᕗᓕᖅᑎ ᐅᑲᓕᐅᑉ, ᓯᐅᓪᕕᐊ ᐃᕙᓗ, ᓯᕗᓕᖅᑎᐅᖃᑕᐅᔪᖅ 
ᐱᙳᐊᖅᑐᓂ ᓵᓚᒃᓴᖅᓯᒪᔪᒥ ᑕᕐᕆᔭᖅ ᐊᑕᓈᕐᔪᐊᑦ: ᐅᕿᓚᔪᖅ.  ᑕᕆᔭᓕᐅᕆᓂᖅ 
ᓯᕗᓪᓕᐅᔾᔭᐅᓯᒪᖃᑕᐅᔪᖅ ᑕᒡᕙᓂ ᑕᐅᖅᓰᖃᑦᑕᕐᓂᕐᒧᑦ ᓴᖅᑭᔮᖅᑎᑦᑎᒋᐊᖅᑐᖅᑐᓂ. 
 
ᖁᕕᐊᒋᒻᒪᕆᒃᐸᕋ ᒥᔅ ᐃᕙᓗ ᐃᖏᕐᕋᔭᖃᑎᒋᒋᐊᒃᓴᖅ ᑕᒪᑐᒪᓂ ᓴᖅᑭᔮᖅᑎᑕᐅᒐᓱᐊᕐᓂᖓᓄᑦ ᓄᓇᕗᑦ," 
ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ.  ᑖᓐᓇ ᑭᒡᒐᖅᑐᐃᑦᓯᐊᕐᓂᐊᖅᑐᖅ, ᑕᒡᕗᖔᑑᙱᑦᑐᖅ 
ᓴᖅᑭᔮᖅᑎᑕᐅᓂᖓᓄᑦ ᐊᑕᓈᕐᔪᐊᑦ: ᐅᕿᓚᔪᖅ ᐊᒻᒪᓗ ᑕᕆᔭᓕᐅᕐᓂᖅᑕᖃᕈᓐᓇᕐᒪᑦ ᓄᓇᕗᒥ ᑭᓯᐊᓂᑦᑕᐅᖅ 
ᓴᓇᙳᐊᖅᓯᒪᔪᖃᐅᕋᑦᑕ ᐃᓄᖕᓄᑦ ᓴᓇᔭᐅᓂᑯᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ" 
 
ᐅᓛᓴᒦᓐᓂᕐᒥᓂ, ᓯᕗᓕᖅᑎ ᐅᑲᓕᖅ ᐃᓚᐅᓂᖃᕐᓂᐊᖅᑐᖅ ᐊᖕᒪᓗᖅᓯᓯᒪᓪᓗᑎᒃ ᐅᖃᓕᒪᔮᖅᑐᓂ 
ᐱᔾᔪᑎᒋᓪᓗᒋᑦ ᓂᐅᕈᑕᐅᖃᑦᑕᕐᓂᖏᑦ ᓴᓇᙳᐊᖅᓯᒪᔪᑦ.  ᔮᒪᓂ, ᓄᓇᕗᑦ ᐅᓪᓘᖕᓂᑦ ᒪᕐᕉᖕᓂᑦ 
ᓴᖅᑭᔮᖅᑎᑦᑎᕕᖃᕐᓗᑎᒃ ᖃᓄᐃᓕᐅᕈᓘᔭᖅᑎᑦᓯᓂᐊᖅᑐᑦ ᐃᓚᖃᕐᓗᑎᒃ ᑕᑯᕋᓐᓈᖅᑎᑦᑎᔨᓂᒃ ᓄᓇᕗᒥ 
ᑲᑕᔾᔭᖅᑎᓂᒃ, ᐊᒥᓖᑦ ᓴᓇᓯᒪᔪᑦ ᑕᑯᒃᓴᐅᑎᑕᐅᓗᑎᒃ ᐊᒻᒪᓗ ᐆᑐᕋᖅᑎᑕᐅᓗᑎᒃ ᐊᔾᔨᒌᙱᑦᑐᓂᒃ ᑕᒧᓗᖕᓂᑦ 
ᓂᕿᓂᒃ, ᓲᕐᓗ ᑐᒃᑐᐃᑦ ᐊᒻᒪᓗ ᐃᖃᓗᒃᐲᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ 
ᐊᓂᑦ ᕘᔅᕗᐊ 
ᑐᓴᖃᑦᑕᐅᑎᓕᕆᔨ, 
ᐊᓪᓚᒡᕕᐊ ᓯᕗᓕᖅᑎᐅᑉ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: (867) 975-5059 
ᓱᑲᑦᑐᒃᑯᑦ: (867) 975-5051 
ᖃᕆᓴᐅᔭᒃᑯᑦ: abourgeois@gov.nu.ca 

